
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৮

ধম্মপদ।



ধার্ম্মিক পুরুষ শ্রেষ্ঠ যেইজন হয়,

সংসারে প্রকৃত মিত্র জানিবে নিশ্চয়॥ ২৩॥

ধার্ম্মিক প্রসন্ন মনে করেন বসতি

বৌদ্ধের সাধন পথে পণ্ডিতের রতি॥ ৪॥

মৃত্তিকা খননকারী সলিলে যেমন—

ইচ্ছামত ইতস্ততঃ করে সঞ্চালন,

বাণকে নমিত করে যথা ইষুকার,

কাষ্ঠখণ্ডে দ্রব্য গড়ে যথা সূত্রধার,

পণ্ডিতেরা সেইরূপ আপনার মন

ইচ্ছামত অবিরত করেন শাসন॥ ৫॥ ৮০॥

কঠিন প্রস্তরময় পর্ব্বত যেমন

বায়ুবেগে বিচলিত না হয় কখন,

সেইরূপ এ জগতে পণ্ডিত সকল

নিন্দাস্তুতি উভয়েতে অচল অটল॥ ৬॥

ধর্ম্মের গভীর তত্ত্ব করিয়া শ্রবণ—

—গভীর, তরঙ্গহীন হ্রদের মতন,

